
Hadees Number 38

Ibadat Se Allah Ka Qurb Aur Mohabbat

Hazrat Abu Hurairah 4 4 @2 se riwayat hai ke Nabi # ne farmaya:

"Allah Ta’ala ne farmaya: Jo shakhs mere kisi wali se dushmani kare, maine uske liye jang ka elaan
kar diya. Mera banda farz aamaal ke zariye mujhe qurb haasil karta hai, jo mujhe sabse zyada
pasand hai. Jab mera banda nafl ibadat ke zariye mera qurb haasil karne ke koshish karta hai, to
main usse mohabbat karta hoon. Jab main usse mohabbat karta hoon, to main uska kaan ban jata
hoon jisse wo sunta hai, uski aankh ban jata hoon jisse wo dekhta hai, uska haath ban jata hoon
jisse wo pakarta hai, aur uska paon ban jata hoon jisse wo chalta hai. Agar wo mujh se kuch
maange, to main use zaroor deta hoon, aur agar wo mujh se panah maange, to main use panaah
deta hoon.”

Allah Ke Walion Ka Magam:

Hadees ke mutabiq Allah ke wale woh log hain jo Allah aur uske Rasool # ke hukum ki
mukammal pairvi karte hain. Jo shakhs Allah ke walion se dushmani kare, wo Allah ki jang ka
mustahiq ban jata hai. Jis mein yeh teen sifaat paayi jayein : iman, tagwa aur Quran-o-Sunnat ki
pairvi ,woh Allah ka wali hota hai.

Farz Aamaal Aur Allah Ka Qurb:

Allah ka sabse pasandida amal farz ibadat hai, jaise namaz, roza, zakat, aur hajj. Farz ibadat ke
zariye banda Allah ka qurb haasil karta hai.

Nafl Ibadat Ki Ahmiyat:

Nafl ibadat, jaise tahajjud, nafal roza, aur sadaqah, Allah ke qurb aur mohabbat ka zariya banti
hain. Jab banda nafl ibadat mein mashgool hota hai, to Allah uski har soorat mein hifazat aur
rehnumai karta hai.

Allah Ke Walion Ki Dua Ka Asar:

Allah ke walion ki dua magbool hoti hai. Agar wo kisi cheez ka sawal karein, to Allah usse zaroor
ata karta hai, aur agar panaah maangein, to Allah unhein hifazat ata karta hai. Yeh aadmi
mustajab-ud-da'waat banega.

Hadees Number 39

Bhool Chook Ki Maafi

Hazrat Ibn Abbas @i bl @2 se riwayat hai ke Nabi & ne farmaya:
"Allah ne meri ummat ke liye bhool, ghalti, aur jo kaam majboori mein kiya jaye, un sab ko maaf
kar diya hai."

Bhool Aur Ghalti Ki Maafi:

Is hadees ke mutabiq insani bhool aur ghalti par Allah ka mo’aakhza nahi hota. Jab insaan jaane
anjaane galti kare, to wo gunaah ka mustahiq nahi banta.

Majboori Ka Amal:
Agar koi shakhs majboori mein haram kaam kare ya kisi shari’ hukum ke khilaf amal kare, to us
par Allah maaf kar deta hai, jab tak uska dil iman par mutma’in ho.

Hadees yeh sabak deti hai ke Allah insani iradon aur niyyat ka hisaab leta hai. Ghalti se kiya gaya
amal insaan ke liye gunaah ka sabab nahi banta.

Hadees Number 40

Targheeb-e-Zuhd

Hazrat Abdullah Ibn Umar dis <! @2 se riwayat hai ke Nabi # ne farmaya:
"Is duniya mein aise raho jaise ek ghareeb ya musafir ho.

Aur Hazrat Abdullah bin Umar dis <l @2y farmaya karte thay:

"Shaam ko subah tak ki umeed na rakho, aur subah ko shaam tak ki umeed na rakho. Apni sehat
ko bimari se pehle aur apni zindagi ko maut se pehle ghaneemat jano."

Duniya Mein Sadgi:
Hadees ke mutabiq insaan ko duniya mein ek musafir ki tarah rehna chahiye, jo zarurat se zyada
saman nahi uthata.

Maut Ki Tayari Aur Nek Aamaal
Nabi & ne samjhaya ke insaan ko maut ke liye hamesha tayyar rehna chahiye. Subah aur shaam
ka intezar bagair waqt ko nek aamaal mein lagana chahiye.

Sehat Aur Zindagi Ka Istemaal:

Insaan ko apni sehat aur zindagi ka faida uthana chahiye. Bimari aur maut ke baad amal ka waqt
khatam ho jata hai.

Yeh hadees insani zindagi ke asal magsad ki taraf rehnumai karti hai: duniya mein zarurat ke
mutabiq zindagi guzaarna aur aakhirat ki tayyari karna.

